
SARAJEVO: DANAS SEMINAR ZA NOVINARE "ULOGA MEDIJA U OSTVARIVANJU PRAVA NA
INFORMACIJU O OKOLIŠU"

SARAJEVO 23. OKTOBRA (ONASA) - U okviru aktivnosti u BiH unutar regionalnog projekta OSCE-a "Podrška
implementaciji Aarhuske konvencije u zemljama jugoistočne Evrope", Aarhus centar će danas u Sarajevu
organizovati prvi seminar za predstavnike medija o temi "Uloga medija u ostvarivanju prava na informaciju
o okolišu".
Cilj seminara je medije upoznati sa prvim stubom Aarhuske konvencije koji se odnosi na pravo
na informaciju, sa primjerima izvještavanja iz prakse, kao i da predstavi preporuke za unapređenje
izvještavanja o okolišu.
Na seminaru će također biti riječi i o ulozi ombudsmena u provedbi Zakona o slobodi pristupa
informacijama, nakon čega će biti predstavljen Vodič za medije, saopštio je Aarhus centar Sarajevo.
Seminar, koji će otvoriti zamjenica šefa Misije OSCE-a u BiH Nina Suomalainen i zamjenik gradonačelnika
Sarajeva Miroslav Živanović, biće održan u prostorijama Aarhus centra Sarajevo, s početkom u 10.00 sati.

Grad Sarajevo: Odrzan seminar "Uloga medija u ostvarivanju prava na informacije o okolisu"

NOVINAR: Arhus centar Sarajevo organizirao je seminar u Sarajevu o temi "Uloga medija u ostvarivanju
prava na informacije o okolisu". Zamjenik gradonačelnika Miroslav Živanović ovom prilikom je podsjetio
prisutne na memorandum o razumjevanju o otovaranju Arhus centra Sarajevo kojeg su krajem maja ove
godine, potpisali gradonačelnik Sarajeva i šef Misije OSCE-a u BiH. Namjera je da se putem Arhus centra
osigura kvalietniji pristup informacijama o okolišu, potaknu javne diskusije te da se što više građana
uključi u donošenje odluka u ovoj oblasti.

